
 އަލިފުށި ދއާިރާގެ މެންބރަު މުޙައްމދަު ރަޝދީު ޙުސައިން{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ތިނަދޫ ވަނަ ބއަްދަލވުުން ފަށާނަން. މި ވަގުތު ކޮމިޓއީަށް ވަޑައިގެން ތއިްބެވީ    47`. އިޤުތިޞާދީ ކޮމިޓީގެ  

ދާއިރާގެ   ދާއިރާގެ  ، ޢަބްދުލްމުޣނުީމެންބަރު  އިއްޒަތްތެރި  އުތުރު  ދެކުނު  އިބްރާހީމް މެންބަރު  އިއްޒަތްތެރިހިތަދޫ 

ދާއިރާގެ  ، ނާޒިލް އުތުރު  ރަޝީދުމެންބަރު  އިއްޒަތްތެރި  ފުވައްމުލަކު  ދާއިރާގެ  ، މުޙއަްމަދު  އިއްޒަތްތެރި މިލަންދޫ 

ރިޟާމެންބަރު   ދާއިރާގެ  ، ޢަލީ  އަޙްމަދުމެންބަރު  އިއްޒަތްތެރި  ދވުާފަރު  އަލިފުށި   އިސްމާޢީލް  އަޅުގަނޑު  އަދި 

މެންބަރު   ޙުސއަިންދާއިރާގެ  ރަޝީދު  އެޖެންޑާކޮށްފަމުޙއަްމަދު  އަޅުގަނޑުމެން  މިއަދު  ގަންނަ .  މުދާ  އޮތީ  މި  އި 

ބިލުގެ   މި  އަޅުގަނޑުމެން  ދިރާސާކުރުން.  ބިލު  ހިމާޔަތްކުރުމުގެ  ފަރާތްތައް  ލިބިގަންނަ  ޚިދުމަތް  ފަރާތްތަކާއި 

މަސއަްކަތް ކޮށް މިހާރު ފެށިގެންގޮސް ނިމެންދެން ގިނަ މާއްދާތަކެއް ވަނީ ފާސްކުރވެިފަ. ދެން ޕކާުކޮށްލެވިފައި ހުރި  

މއާްދާތައް އަޅުގަނޑު    ބއަެއް  މއިަދު  ކުރަނވްެގެން  މަސއަްކަތް  ނިންމޭތޯ  ގޮތެއް  މއާްދާތަކަށް  އެ  ހުރީމަ  ވަގުތު  މި 

ކޮމިޓީގައި މި ބިލާއި ގުޅޭގޮތުން އެޖެންޑާކުރެވިގެން މަޝްވަރާކުރަން މި ކުރިއަށްގެންދަނީ. ދެން ޕާކުކުރވެިފައި ހުރި 

ންގޮސް ނިންމާލވެޭތޯ މަސއަްކަތް ކުރާނީ. އެގޮތުން އަޅުގަނޑު  މއާްދާތައް ބިލުގެ އެންމެ މަތިން ފެއްޓިގެން ތިރއިަށް ގެ

އަފޒްާލު އަރިހުން އެދެން ޕާކުކުރވެުނު އެންމެ ފުރަތަމަ ޕާކުކުރވެުނު މއާްދާއާއި ހަމއަިން ފެއްޓިގެން އަނެއްކާ ވެސް  

ޅު. މި ވަގުތު ކޮމިޓީއާއި  ކުރިއަށްދޭތޯ ބަލަން. އެގޮތުން އެ މއާްދާ ކިޔުއްވާލަ ދެއްވިއްޔާ އަޅުގަނޑަށް ވަރަށް ރަނގަ 

ގުޅިވަޑައިގެންފި މާފަންނު މެދު ދާއިރާގެ އިއްޒަތްތެރި މެންބަރު އިބްރާހީމް ރަޝީދު ވެސް. އެހެނވްީމާ، އަޅުގަނޑު  

މިނިސްޓްރީގެ   ވެއްޖެ.  ކުރާވަރު  މަސައްކަތް  ސިސްޓަމް  އަޅުގަނޑުމެންގެ  މިހާރު  އިނގޭތޯ  އަނއެްކާވެސް  ފަށާނަން 

މަސްޢޫލި ކޮންޓްރޯލުކުރުން  ބާރުތަކާއި  އަގު  ބާބުގައި  އެ  ފެށިގެން    65އްޔަތުތައް  އިން  )ހ(  މއާްދާގެ  ވަނަ 

ކުރިއަށްދާނީ  އެކުގައި  ކޮމެންޓަކާއި  އެ  ހުރެއްޖެއްޔާ  ކޮމެންޓެއް  ދެން  ދއެވްީމަ،  ކިޔުއްވާލަ  އޭތި  އިދާރީމޒޭުން 

 އިނގޭތޯ.  

 

 މޒޭުން އިއްވެވުން:  އިދާރީ

)ހ( އަގު ކޮންޓްރޯލުކުރުން. ރއާްޖޭގައި ވަކި ބާވަތެއްގެ މުދަލެއް އއެިރަކު ލިބެން ހުރި ގޮތަކުން ނވުަތަ ރާއްޖޭގެ    65

ވިއްކޭ   އަގު ކޮންޓްރޯލުކުރުމަށް ނވުަތަ  ގޮތަކުން ރާއްޖޭގައި ވިއްކާ މުދަލއެްގެ  އިޤްތިޞާދީ ހާލަތު އެއިރަކު އޮންނަ 

ރއީަށް ފެނއިްޖެ ހިނދއެްގައި އެ މުދަލެއް ވިއްކޭނެ މިނވްަރު ކޮންޓްރޯލުކުރުމާއި  މިނވްަރު ކޮންޓްރޯލުކުރުމަށް މިނިސްޓް

ސަރަޙައްދުތަކަށް   އެކި  ރއާްޖގޭެ  ބަލއާިރު  ޚަރަދަށް  އުފުލުމުގެ  މުދާ  ކޮންޓްރޯލުކުރުމާއި  އަގު  މުދަލއެްގެ  އެ 

ލިބިގެނވްޭ މިނިސްޓްރއީަށް  އިޚްތިޔާރު  ތަފާތުކުރުމުގެ  އަގު  ޚިދުމަތެއް ކޮންޓްރޯލުކޮށްފައިވާ  ދެވޭ  ރއާްޖޭގައި  )ށ(   .

ދެވޭ  ރއާްޖޭގައި  ގޮތަކުން  އޮންނަ  އއެިރަކު  ހާލަތު  އިޤުތިޞާދީ  ރއާްޖޭގެ  ނވުަތަ  އޮތްގޮތަކުން  ބޭނުންތެރިކަން 

ޚިދުމަތއެްގެ އަގު ކޮންޓްރޯލުކުރުމަށް އެ ޚިދުމަތަކާ ބެހޭ މިނިސްޓްރއީަކަށް ފެނއިްޖެ ހިނދެއްގައި އެ ޚިދުމަތެއްގެ އަގު  

ޓްރޯލުކުރުމާއި އެ ޚިދުމަތެއް ދިނުމުގެ ޚަރަދަށް ބަލާ ރއާްޖޭގެ އެކި ސަރަޙައްދުތަކަށް ކޮންޓްރޯލުކޮށްފައިވާ އަގު  ކޮން

ތަފާތުކުރުމުގެ އިޚްތިޔާރު އެ ޚިދުމަތަކާ ބެހޭ މިނިސްޓްރއީކަަށް ލިބިގެންވޭ. )ނ( މި މއާްދާގެ )ހ(ގެ ދަށުން އަގު  

ކޮން މުދަލެއް  އެއްވެސް  ދަށުން ކޮންޓްރޯލުކުރެވޭ  )ށ(ގެ  މއާްދާގެ  މި  ވިއްކުމާއި  އަގަކަށް  ބޮޑު  އަގަށްވުރެ  ޓްރޯލު 

 ކޮންޓްރޯލު އަގު ކޮންޓްރޯލުކުރެވޭ އެއްވެސް ޚިދުމަތެއް ކޮންޓްރޯލު އަގަށްވުރެ ބޮޑު އަގަކަށް ދީގެން ނވުާނޭ.  

 

 ރިޔާސަތުން ވާހަކަދެއްކެވުން:

ޒަތްތެރި މެންބަރު ވަރަށް ރަނގަޅަށް އިހުސާސްތައް މި ބިލާ  ޝުކުރިއްޔާ ވަރަށް ބޮޑަށް. މފާަންނު މދެު ދާއިރާގެ އއިް

ގުޅޭގޮތުން ޝުޢޫރުތައް ފާޅުކޮށްދއެްވައިފި. ދެން މއަިގަނޑު ކޮންސަރނއެްގެ ގޮތުގައި އެ ފާހަގަކުރެއްވީ. އަޅުގަނޑު  

ވަރަށް ރަނގަޅަށް    ދެން އެހެނވްީމާ، ރަސްމީކޮށް ކުރިއަށްގެންދަން މަސއަްކަތް ކުރާނަން. މިހާރު އަޅުގަނޑަށް ހވީަނީ

ފުރުޞަތަކަށް   ދެން  ހާމަކޮށްދއެވްއަިފި.  މެންބަރު  އއިޒްަތްތެރި  ދާއިރާގެ  މެދު  މާފަންނު  ގޮތް  ދެކވިަޑައިގަންނަވާ  އެ 

މެންބަރު   އއިޒްަތްތެރި  ދާއިރާގެ  ދުވާފަރު  އޮތީ  އަޙްމަދައެދިވަޑައިގެންފައި  ފުރުޞަތު  ށްއިސްމާޢީލް  އަޅުގަނޑު 

 އަރވުާނަން.  

 

 އިސްމާޢީލް އަޙްމަދު ވާހަކަދއެްކެވުން: ދާއިރާގެ މެންބަރު ދވުާފަރު 

އެ   މެންބަރު  ދާއިރާގެ  އުތުރު  މާފަންނު  ހަމަ  އަޅުގަނޑަށް  ދެން  މުޤައްރިރު.  އިނގޭތޯ  ބޮޑަށް ޝުކުރިއްޔާ  ވަރަށް 

ވެސް   އަޅުގަނޑު  ޙަޤީޤަތުގއަި.  ދޭހވައެްޖެ  ވެސް  އަޅުގަނޑަށް  ރަނގަޅަށް  ވަރަށް  ހަމަ  ޕޮއިންޓުތައް  ފާހަގަކުރެއްވި 

 އެއްކަލަ ހުރިހާ ދިމާލއެްގައި އެ ހުންނަ ބާރުތައް ކަލެކްޓުކުރެވޭ އަސްލު އެ ކަންބޮޑުވުން އޮތީސް އެއީ މި ބިލުގައި

މީގެން  ޚިލާފަށް  އެއާއި  ކަންބޮޑުވީސް.  އެ  ހަމަ  ވެސް  އަޅުގަނޑަށް  އޮތްނަމަ  ފަރުމާކުރވެިފައި  މި  ގޮތަށް 

ތް ވަކި ކަމަކަށް  އަޅުގަނޑުމެންނަށް އެ ތަކުރާރުކޮށް ހަމަ އެހެން ގާނޫނުތަކުން އެހެން މއުއަްސަސާތަކަށް ލިބިފައި އޮ

އެހެނވްީމާ،   ނުފޯރވުޭނެ.  ބާރެއް  މީގެން  އެއަކަށް  އެބައޮތް.  ރިޢާޔަތްކުރައްވާފައި  އޮތުމަށް  އޮންނަ  ދއެވްާފައި  ހއުްދަ 

 )ށ( ގައި  ގ65ެއަޅުގަނޑަށް ހަމަ ފެންނަނީ މިހާރު މި ފޮނުވާފައި އޮތް ގޮތަށް ހަމަ މިސާލަކަށް މީގެ )ށ( ގައި މި  

ނިމެންދާ އޮންނަނީ  ރއާްޖޭގެ  މި  ނވުަތަ  އޮތގްޮތަކުން  ބޭނުންތެރި  ޚިދުމަތް  ދެވޭ  ރއާްޖއެަށް  )ށ(  އޭގެ  އާދެ!  އިރު، 

އިޤްތިޞާދީ ހާލަތް އެއިރެއްގައި އޮންނަ ގޮތަކުން ރާއްޖޭގައި ދެވޭ ޚިދުމަތެއްގެ އަގު ކޮންޓްރޯލުކުރުމަށް އެ ޚިދުމަތާ  

ވަކި މިނިސްޓްރއީެއް ނޫން. މިނިސްޓްރއީަކަށް ފެނއިްޖެ   ބެހޭ މިނިސްޓްރީއަށް، މިނިސޓްްރއީަކަށް އެ ޚިދުމަތްތަކާ ބެހޭ

ރއާްޖޭ  ބަލާ  ޚަރަދު  ދިނމުުގައި  ޚިދުމަތެއް  އެ  ކޮންޓްރޯލުކުރުމާއި  އަގު  ޚިދުމަތެއްގެ  އެ  ހިނދއެްގައި 

މިނިސްޓްރީއަށް  ބެހޭ  ޚިދުމަތަކާ  އެ  އިޚްތިޔާރު  ތަފާތުކުރުމުގެ  އަގު  ކޮންޓްރޯލުކޮށްފއަިވާ  ސަރަޙއަްދުތަކުގައި 

ބިގެންވޭ. އެހެނވްީމާ، އެއްތަނަކަށް ކަލެކްޓުކުރާ ވާހަކަ އޮތް. އެ ފާހަގަކުރައްވާ ނުކުތާ އަޅުގަނޑަކަށް ނުވއެްފެނޭ.  ލި

އެހެނވްީމާ، މި ފޮނވުާފައި މި އޮތްގޮތަށް ހަމަ ފާސްކުރަން މާއްދާއެއް އިތުރުނުކޮށް އެ ތަކުރާރުވާ ކަމަށް އަޅުގަނޑަށް  

 ށް ހަމަ މި އޮތްގޮތަށް ފާސްކުރަން އަޅުގަނޑު ހުށަހަޅަން. ދޭހވަަނީ. އެހެނވްީމާ، އިތުރުނުކޮ

 

 ރިޔާސަތުން ވާހަކަދެއްކެވުން:

އަރވުާނަން   ފުރުޞަތު  ދެން  އަޅުގަނޑު  މެންބަރު.  ދާއިރާގެ އއިޒްަތްތެރި  ދވުާފަރު  އުތުރު ޝުކުރިއްޔާ  ފވުއަްމުލަކު 

 ށް.މުޙއަްމަދު ރަޝީދަމެންބަރު އިއްޒަތްތެރި ދާއިރާގެ  

 

 މުޙއަްމަދު ރަޝީދު ވާހަކަދއެްކެވުން: ފވުއަްމުލަކު އުތުރު ދާއިރާގެ މެންބަރު 

 އެ ހުށަހެޅއުްވި އިސްމާޢީލް އަޙްމަދުޝުކުރިއްޔާ އިއްޒަތްތެރި މުޤައްރިރު. ދވުާފަރު ދާއިރާގެ އިއޒްަތްތެރި މެންބަރު  

 ހުށަހެޅުމަށް އަޅުގަނޑު ތއާީދުކުރަން އެގޮތަށް ފާސްކުރަން.  

 

 ވާހަކަދެއްކެވުން:ރިޔާސަތުން 

މެންބަރަކު  އއިޒްަތްތެރި  އެހެން  ދެން  އަޅުގަނޑު  ރަޝީދު.  މުޙއަްމަދު  މެންބަރު  އިއްޒަތްތެރި  ޝުކުރިއްޔާ 

އިޢުތިރާޟްނުކުރައްވާ ކަމަށް ވަންޏާ އެ މއާްދާ އެ ގޮތަށް ފާސްވީ ކަމަށް ބަލާފައި ކުރިއަށްދާނީ އިނގޭތޯ. ދެން އޮތް 

ދެއްވުން ވަޑައިގެން  ގުޅިވަޑައިގެންފި    މއާްދއާަށް  ކޮމިޓއީާއި  ވަގުތު  މި  ދާއިރާގެ  އެދެން.  އިއްޒަތްތެރި  ނިލަންދޫ 

 . ޢަބްދުލްމުޙުސިން ޙމަދީުމެންބަރު 

 

 އިދާރީމޒޭުން އިއްވެވުން: 

ވަނަ މއާްދާގެ ދަށުން މުދާ ވިއްކާ ފަރާތަކުން ނވުަތަ ޚިދުމަތް   66)ހ( މި ގާނޫނުގެ    67ބަލާ ފާސްކުރުމުގެ ބާރު.  

ފޯރުކޮށްދޭ ފަރާތްތަކުން މނޮިޓަރކުރުމަށް ދުވާލުގެ އެކަށީގެންވާ ވަގުތުތަކުގައި މުދާ ވިއްކާ ތަނަކަށް ނވުަތަ ޚިދުމަތދްޭ  

ގާނޫނާއި  މި  ވަދެ  ތަނަކަށް  އެ  ދިނުމަށްފަހު  ނޯޓިސް  ދުވަހުގެ  ދެ  މަދވުެގެން  ކަންތައްތައް ތަނަކަށް  އެއްގޮތަށް   

ހިނގާތޯ މިނިސްޓްރީ އިން އއަްޔަންކުރާ ބަޔަކަށް ބަލާ ޗެކްކުރވެިދާނޭ. )ށ( މި މއާްދާގެ )ހ(ގެ ދަށުން އެކަށީގެންވާ  

ފޔިަވަޅު އެޅުމަށްފަހު ވެސް ނޯޓިސް ދެވިފައި ނުވާނަމަ ނުވަތަ އެ ތަނަކަށް ވަނުމަށް ރުހުން ދީފައި ނވުާނަމަ ނވުަތަ 

ފިނަމަ ކޯޓުގެ އަމުރެއް ހޯދުމަށް މިނިސްޓްރީ އަށް ކޯޓަށް މައްސަލައެއް ހުށަހެޅިދާނޭ. )ނ( މި މއާްދާގެ  ހުރަސއްަޅއަި

އިން  މިނިސްޓްރީ  ވަންނަ  ތަނަކަށް  ދޭ  ޚިދުމަތް  ނވުަތަ  ތަނަކަށް  ވިއްކާ  މުދާ  ފާސްކުރުމުން  ބަލާ  ދަށުން  )ހ(ގެ 

އެއްވެސް    -2ވީޑިޔޯކުރުމާއި ފޮޓޯ ނެގުން.    -1 ލިބިގެންވޭ.  ޢއަްޔަންކުރާ ބަޔަކާއި އަންނަނިވި ކަންކަން ކުރުމުގެ ބާރު 

އެންގުން.   ދިނުމަށް  ހަދާފައި  ކޮޕީ  ނވުަތަ  ހއެްދުން  ކޮޕީ  ނވުަތަ   -3ލިޔުމއެްގެ  މުދަލެއް  ބޭނުންވާ  ތަޙުޤީޤަށް 

އިދޭ ލިޔުމެއް  އެ ތަނަކުން މަޢުލޫމާތު ދޭ ފަރާތަކީ ކކާުކަން އަންގަ   -4ލިޔކެިޔުމެއް އެ ތަނުން ނެރމުށަް އެންގުން.  

ވަންނަ  ތަނަކަށް  ފޯރކުޮށްދޭ  ޚިދުމަތް  ނވުަތަ  ތަނަކަށް  ވިޔަފާރިކުރާ  ދަށުން  )ހ(ގެ  މއާްދާގެ  މި  )ރ(  ހޯދުން. 

އިން  މިނިސްޓްރީ  ލިޔުމެއް  އެންގޭނެ  ކަން  ބަޔަކު  ޢއަްޔަންކޮށްފައިވާ  ފަރާތުން  މިނިސްޓްރީގެ  އެއީ  ފަރާތަކަށް 

 ދޫކުރަނވްާނޭ.  

 

 ކެވުން:ރިޔާސަތުން ވާހަކަދެއް 

އަރވުާނަން   ފުރުޞަތު  ހާމަކުރުމަށް  ގޮތް  ދެކެވަޑައިގަންނަވާ  މެންބަރުން  އިއޒްަތްތެރި  ދޭތެރޭގައި  މއާްދއާާއި  މި 

  .އިސްމާޢީލް އަޙްމަދު ދވުާފަރު ދާއިރާގެ އިއްޒަތްތެރި މެންބަރު 

 

 އިސްމާޢީލް އަޙްމަދު ވާހަކަދއެްކެވުން: ދވުާފަރު ދާއިރާގެ މެންބަރު 

އެމް.އެމް.އޭ އިން ފާހަގަކޮށްފއަިވާ ކަންބޮޑވުުމަށް އަޅުގަނޑު ވެސް ކޑުަކޮށް ބަލާލާއިރުގައި    ޝުކުރިއްޔާ މުޤައްރިރު.

ޙަޤީޤަތުގައި އަޅުގަނޑުމެން މި ބިލަކީ މިއީ ކޮންސއިުމަރ ޕްރޮޓެކްޓުކުރުމަށް ހަދާ ބިލެއް. އޭގެމާނައަކީ މި ބިލުގެ އެ  

ލިމިޓުކުރވެޭ އެބަ  ފަރާތްތަކަށް  ވަންނަ  ފާސްކުރުމަށް  މއަްސަލަޖެހޭ  ބަލާ  އެ  ގުޅުންހުރި  ކަސްޓަމަރާއި  އަސްލު   

ކަސްޓަމަރަކާއި ރިލޭޓިވް އެ ގުޅުންހުރި މއަްސަލއަަށް ކަމަށް އަޅުގަނޑަށް ގަބޫލުކުރެވެނީ އެ ތަނަކަށް ވަނަސް ވެސް  

ސްކުރވެޭނީ  އެ ފަރާތަކަށް މި ވަންނަ ފަރާތަކަށް މިނިސްޓްރީން ކަނޑައަޅާ ވަންނަ ފަރާތަކަށް މަޢުލޫމާތު ހޯދާ ބަލާ ފާ

ވެސް އެ މައްސަލއަަކާ އެ ކަސްޓަމަރަކާއި ސީދާ ގުޅުންހުރި ކަންކަން ކަމަށް. އޭގއެިތުރުން މިސާލަކަށް ބޭންކަކަށް  

ކަމަކަށް  ދެވޭ  ޙއަްޤު  ފާސްކުރުމުގެ  ބަލާ  މިކަންކަން  މަޢުލޫމާތުތަކއާި  މުޢާމަލާތްތަކާއި  ހުރިހާ  ބޭންކުގެ  އެ  ވަނަސް 

އެކަނި އަޅުގަނޑަކަށް ނުވއެްފެނޭ. ހަ އެއަށް ބޭސްކޮށްގެން އެ މައްސަލައިގައި  މއަެކަނި ކަސްޓަމަރަކަށް ދިމވާާކަމެއް 

ހަނިކުރެވިފައި އޮންނަ ކަމަށް އަޅުގަނޑަށް ދޭހވަާތީ އަޅުގަނޑަކަށް އެ ކަންބޮޑވުުން އޮތް ކަމަކަށް ނުދެކެން. ހަމަ މި  

 ގޮތަށް ހުށަހަޅަން މި އޮތްގޮތަށް ފާސްކުރުމަށް. އޮތްގޮތް ރަނގަޅު ކަމަށް އަޅުގަނޑަށް ފެންނަނީ. އެހެނވްީމާ، އެ 

 

 ރިޔާސަތުން ވާހަކަދެއްކެވުން:

އަޅުގަނޑު   މެންބަރު.  އިއްޒަތްތެރި  ދާއިރާގެޝުކުރިއްޔާ  އުތުރު  އަށް ޢަބްދުލްމުޣުނީ  މެންބަރު    އިއްޒަތްތެރި  ތިނަދޫ 

 ފުރުޞަތު އަރވުަން.  

 

 ޢަބްދުލްމުޣުނީ ވާހަކަދއެްކވެުން: ތިނަދޫ އުތުރު ދާއިރާގެ މެންބަރު 

ދވުާފަރު ދާއިރާގެ އިއްޒަތްތެރި މެންބަރު އެ ހުށަހެޅުއްވި ގޮތަށް ހަމަ އެ މއާްދާ އެ ގޮތަށް ފާސްކުރަން އަޅުގަނޑު  

ޅުގަނޑުމެންނަށް ވެސް ހަމަ އެ ތއާީދުކުރަން. އެއީ އެ ބޭފުޅާ ވަރަށް ބޮޑަށް ދިރާސާކުރަމުންދާ ކަންތައްތަކެއް ވީމަ، އަ

 އަށް އެއްބަސްވެވޭތީވެ އެ ގޮތަށް ތއާީދުކުރަން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

އޮތްގޮތަށް  މއާްދާ  މި  މެންބަރު  އިއޒްަތްތެރި  ދއާިރާގެ  ދވުާފަރު  މިހާރު  މެންބަރު.  އިއްޒަތްތެރި  ޝުކުރިއްޔާ 

އެހެން   އިތުރު  އޮތީ.  ތއާީދުކުރއަްވާފައި  މެންބަރު  އިއޒްަތްތެރި  ދާއިރާގެ  އުތުރު  ތިނަދޫ  ހުށަހަޅއުްވާ  ފާސްކުރުމަށް 

އިގެންފައި ނެތީމަ، އަޅުގަނޑު މި ދެކެނީ މއާްދާގެ ތެރޭގައި އެ ގޮތަށް އިއްޒަތްތެރި މެންބަރަކު ފުރުޞަތަކަށް އެދިވަޑަ

މއާްދއާިގެން   އޮތް  ދެން  އަޅުގަނޑު  ބަލާ  ކަމަށް  ފސާްވީ  އެހެނވްީމާ،  ކަމަށް.  ނެތީ  އިޢުތިރާޟެއް  ފާސްކުރުމަށް 

 ކުރިއަށްދާނަން. 

 

 އިދާރީމޒޭުން އިއްވެވުން: 

އިވާ މއަްސަލއަެއް ބަލާ ތަޙުޤީޤުކުރުމަށް ޓަކައި ދުވާލުގެ އެކަށީގެންވާ  . ބަލާ ފާސްކުރުމުގެ ބާރު. )ހ( ހުށަހަޅާފ78ަ

ދުވަހުގެ ނޯޓިސް ދިނުމަށްފަހު އެ    2ވަގުތުތަކުގައި މުދާ ވިއްކާ ތަނަކަށް ނވުަތަ ޚިދުމަތް ދޭ ތަނަކަށް މަދވުެގެން  

އޮމްބަޓް ކޮންސއިުމަރ  ހިނގާތޯ  ކަންތައްތައް  އއެްގޮތަށް  ގާނޫނާއި  މި  ވަދެ  އޭނާ ތަނަކަށް  ނވުަތަ  ސްމަނަށް 

އެޅުމަށްފަހު  ފިޔަވަޅެއް  އެކަށީގެންވާ  ދަށުން  )ހ(ގެ  މއާްދާގެ  މި  )ށ(  ޗެކްކުރވެިދާނޭ.  ބަލާ  ބަޔަކަށް  ޢއަްޔަންކުރާ 

ވެސް ނޯޓިސް ދީފައި ނުވާނަމަ ނވުަތަ އެ ތަނަކަށް ވަނުމަށް ރުހުން ދީފައި ނވުާނަމަ ނވުަތަ ހުރަސއްަޅައިފިނަމަ 

ކަ އެ  އަމުރެއް  މި ކޯޓުގެ  )ނ(  ހުށަހެޅިދާނޭ.  މއަްސަލައެއް  ކޯޓަށް  އޮމްބަޓްސްމަނަށް  ކޮންސއިުމަރ  ހޯދުމަށް  މަށް 

މއާްދާގެ )ހ(ގެ ދަށުން ބަލާ ފާސްކުރުމަށް މުދާ ވިއްކާ ތަނަކަށް ނވުަތަ ޚިދުމަތް ދޭ ތަނކަަށް ވަންނަ ކޮންސއިުމަރ  

ކުރުމުގެ ކަންކަން  އަންނަނިވި  ބޔަަކާއި  ޢއަްޔަންކުރާ  ލިބިގެންވޭ.  އޮމްބަޓްސްމަން  ބާރު  ފޮޓޯ   -1  ވޑީިޔޯކުރުމާއި 

ތަޙުޤީޤަށް ބޭނނުްވާ   -3އެއްވެސް ލިޔުމެއްގެ ކޮޕީ ހއެްދުން ނވުަތަ ކޮޕީ ހަދާފައި ދނިުމަށް އެންގުން.    -2ނެގުން.  

އެންގުން.   ނެރުމަށް  ތަނުން  އެ  ލިޔެކިޔުމެއް  ނވުަތަ  ކާކުކަން    -4މުދަލެއް  ފަރާތަކީ  ދޭ  މަޢުލޫމާތު  ތަނަކުން  އެ 

ތަނަކަށް  އަ ވިޔަފާރިކުރާ  ދަށުން  )ހ(ގެ  މއާްދާގެ  މި  )ރ(  އެންގުން.  ދިނުމަށް  ނވުަތަ  ހޯދުން.  ލިޔުމެއް  ންގައިދޭ 

ނވުަތަ ޚިދުމަތް ފޯރުކޮށްދޭ ތަނަކަށް ވަންނަ ފަރާތްތަކަށް އެއީ ކޮންސިއުމަރ އޮމްބަޓްސްމަންގެ ފަރާތުން ޢއަްޔަންކުރާ  

ބަ ޢއަްޔަންކުރާ  ލިޔުން،  އެންގޭނެ  އޮމްބަޓްސްމަން ބޔަަކަށް  ކޮންސއިުމަރ  ލިޔުމެއް  ކަމުގެ  އެނގޭނެ  ޔަކު 

 ދޫކުރަނވްާނޭ.  

 

 ރިޔާސަތުން ވާހަކަދެއްކެވުން:

 ށް.މުޙއަްމަދު ރަޝީދަމެންބަރު އިއޒްަތްތެރި ފވުއަްމުލަކު އުތުރު ދާއިރާގެ އަޅުގަނޑު ފުރުޞަތު އަރުވާނަން 

 

 މުޙއަްމަދު ރަޝީދު ވާހަކަދއެްކެވުން: ފވުއަްމުލަކު އުތުރު ދާއިރާގެ މެންބަރު 

ޝުކުރިއްޔާ މުޤައްރިރު. އަޅުގަނޑު ހިތަށއްަރާ އއެްޗަކީ ސީދާ މި މއާްދާ އެ ގޮތަށް މިހާރު ހުށަހެޅިފައި އިން ގޮތަށް 

ކިހިނެ ސްޕެސފިކިްކޮށްލުން  މއާްދާ  އެ  އޭތި  ކޑުަކޮށް  ބަދަލުގައި  ކޮންސިއުމަރ  ދޫކޮށްލުމުގެ  ހަމއަެކަނި  ވާނީ  އްތޯ 

ޕްރޮޓެކްޝަނާއި ގުޅިގެން އެ ދިމާވާ މައްސަލަތަކުގައި އޭރިޔާއަށް އެޑްރެސްކުރެވޭ ކަހަލަ ގޮތަކަށް އެކަހަލަ ގޮތަކަށް  

 އެއަށްވުރެ ފުޅާކޮށް މި ގާނޫނު ބޭރުވާ ގޮތަކަށް އެއްވެސްކަމެއް ނުކުރވެޭނެ ކަމަށް. 

 

 ވާހަކަދެއްކެވުން:ރިޔާސަތުން 

އަޅުގަނޑު  ހުށަހެޅއުވްީމާ،  ގޮތަށް  އެ  ހަމަ  ވަންޏާ  ކަމަށް  ހުށަހެޅުމެއް  އެއީ  މެންބަރު.  އިއްޒަތްތެރި  ޝުކުރިއްޔާ 

އަރވުާނަން  ފުރުޞަތު  ދެން  އަޅުގަނޑު  ދއެްތޯ.  ބޭނުމަކީ  ބަދަލުކޮށްލުން  އެހަށް  ޚިޔާލު  ހަމަ  ކުރިއަށްގެންދާނަން. 

  ށް.އިސްމާޢީލް އަޙްމަދަ ތެރި މެންބަރު ދވުާފަރު ދާއިރާގެ އިއްޒަތް

 

 އިސްމާޢީލް އަޙްމަދު ވާހަކަދއެްކެވުން: ދވުާފަރު ދާއިރާގެ މެންބަރު 

ޕޮއިންޓަށް  ފާހަގަކުރެއްވި  އެ  މެންބަރު  ދާއިރާގެ  އުތުރު  ފުވައްމުލަކު  ދެންމެ  އަޅުގަނޑަށް  މުޤައްރިރު.  ޝުކުރއިްޔާ 

ށްލަން ބޭނުން މީގައި މި މއާްދާ ފަށްޓާފައި އޮތްއިރުވެސް މި އޮންނަނީ  ހަމަ އިޙުތިރާމުކުރާ ހާލު އަޅުގަނޑު ފާހަގަކޮ

ހަނިކުރވެުނީ   އެއީ  ގައި  )ހ(  ކަމަށް  ހަނިކުރވެުނީ  އެ  ޓަކައި.  ތަޙުޤީޤުކުރުމަށް  ބަލާ  މއަްސަލައެއް  ހުށަހަޅާފއަިވާ 

ނޯޓިސް ނުދިނުމުގެ އިޚްތިޔާރު  ދވުަހުގެ ތެރޭގައި    2ކަމަށް އަޅުގަނޑު ދެކެނީ. ދެން އަނެއްކާ އިޚްތިޔާރު އެބަ އޮތް  

ވަނަ ފަރތާެއް މި ވަންނަނީ ކޯޓު. އެހެނވްީމާ، ކޯޓު މެދވުެރިކޮށް އެއީ އެކަންކުރެވޭ، ވާހަކައަކީ    3ނުދިނުމުން ދެން  

ކޮންމެހެން އެ ހުށަހަޅާ މައްސަލއަަކާއި ވިދިގެން ހއުްދަ ދޭން މަޖުބޫރުވެފައި އޮންނަނީކީ ވެސް ނޫނޭ. އެ ބޭފުޅުންނަށް 

ހވީަންޏާ ބިރު  ކަމަށް  ހިނގައިދާނެ  ފުޅާކޮށް  އެ  އެއަށްވުރެ  ވާހަކައަކީ  އާދޭ.  އެބަ  އިޚްތިޔާރު  ނުދިނުމުގެ   

އަމަލުނުކުރީމާ،    2އަމަލުނުކުރުން   ތެރޭ.  ކޯޓުގެ   3ދވުަސް  އޮންނަނީ  މި  ބޭނުންނަމަ  ވަންނަން  ގޮތަކަށް  ވަނަ 

 ކަމަށް ހއުްދއަެއް ހޯދުން. ކޯޓުގެ ހުއްދއަެއް ހޯދާނަމަ އެ ހަނިކުރެވޭ މިނވްަރު އަނއެްކާވެސް މާބޮޑަށް ކަށަވަރުކުރެވޭނެ

އަޅުގަނޑު   އޮތްގޮތަށް  މި  އެހެންވީމާ،  ދެކެން.  އަޅުގަނޑު  ކަމަށް  ރަނގަޅު  އޮތްގޮތް  މި  ފެންނާތީ  އަޅުގަނޑަށް 

 ތއާީދުކުރަން.  

 

 ރިޔާސަތުން ވާހަކަދެއްކެވުން:

 ށް ފުރުޞަތެއް އަރވުާނަން. މެންބަރައިއްޒަތްތެރި ފުވައްމުލަކު އުތުރު ދާއިރާގެ  އަޅުގަނޑު 

 

 މުޙއަްމަދު ރަޝީދު ވާހަކަދއެްކެވުން: އުތުރު ދާއިރާގެ މެންބަރު ފވުއަްމުލަކު  

ޝުކުރިއްޔާ މުޤައްރިރު. އަސްލު އަޅުގަނޑު ވެސް ފާހަގަކޮށްލަން ބޭނުންވީ ހުށަހަޅާފއަިވާ މއަްސަލައިގެ އެ ހުދޫދުގެ  

ބަލާ  މައްސަލަ  ހުށަހަޅާފއަިވާ  އެ  ގޮތަށް.  އެ  ކަހަލަ  ކުރިއަށްގެންދވެޭނެ  އެ  ނުވާގޮތަކަށް  ބޭރު  އެއަށްވުރެ  ތެރޭގައި 

އިވާ މއަްސަލައިގެ ހުދޫދުގެ ތެރޭގައޭ އެ ކަމެއް ހިނގަނވްާނީ. އެއަށްވުރެ ބޭރުވެ  ތަޙުޤީޤުކުރުމަށް ޓަކައި އެ ހުށަހެޅިފަ

 ފުޅވާެގެން ނުވާނޭ. އެއީ އަސްލު ފާހަގަކޮށްލަން. 

 

 ރިޔާސަތުން ވާހަކަދެއްކެވުން:

 އަށް ފުރުޞަތު އަރވުާނަން.  ޢަބްދުލމްުޣުނީ ތިނަދޫ އުތުރު ދާއިރާގެ އިއްޒަތްތެރި މެންބަރު 

 

 ޢަބްދުލްމުޣުނީ ވާހަކަދއެްކވެުން: ދާއިރާގެ މެންބަރު ތިނަދޫ އުތުރު 

ޝުކުރއިްޔާ މުޤައްރިރު. އާދެ! އަޅުގަނޑު ވެސް ހަމަ ވިސްނާލއާިރު އެ ޚިދުމަތް ލިބިގަންނަ ފަރާތެއް ޚިދުމަތް ދޭ 

ފަރާތަށް   ލިބިގަތް  ޚިދުމަތް  އުޅެނީ.  މި  އަޅުގަނޑުމެން  ހިމާޔަތްކުރަން  ފަރާތް  ލިބގިަންނަ  ޚިދުމަތް  ނޫން  ފަރާތެއް 

ބަ އެ  ކުރުމުން  ޝަކުވާއެއް  ގޯސްވެގެން  ގެއްލުން  ކަމެއް  ލިބުނު  އެ  ފަރތާަށް  ލިބުނު  ޚިދުމަތް  އެ  ލަންދިޔއަިރު 

އެހެނވްީމާ،  އޮންނާނީ.  އެކަން  ގޮތަށް  އެ  އެހެނވްީމާ،  ބަލާނެ.  ޝަކވުާއެއް  ހުށަހެޅި  އެ  އެހެނވްީމާ،  ބަލއަިދޭނެ. 

ށް ބއާވްަން އަޅުގަނޑު  އަޅުގަނޑު ދވުާފަރު ދާއިރާގެ އިއްޒަތްތެރި މެންބަރު އެ ހުށހަެޅއުްވި ގޮތަށް އެ މއާްދާ އެ ގޮތަ

 ތއާީދުކުރަން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

ވަނަ މާއްދާ މިހާރު އެ އޮތްގޮތް ފާސްކުރުމަށް ދވުާފަރު ދާއިރާގެ    78ޝުކުރިއްޔާ އިއްޒަތްތެރި މެންބަރު. އެހެނވްީމާ،  

ތެރި މެންބަރު ތާއީދުކުރއަވްާފައި މި އޮތީ. އޮފް ދަ  އިއްޒަތްތެރި މެންބަރު ހުށަހަޅއުްވާ ތިނަދޫ އުތުރު ދާއިރާގެ އިއްޒަތް

ރކެޯޑުގައި ދެކެވުނު ވާހަކައާއި ގުޅިގެން ހުރިހާ އިއްޒަތްތެރި މެންބަރުން އެއް ވިސްނުމަކަށް ވަޑައިގެންނެވިއްޖެ ކަމަށް 

ދެން އޮ،  އަޅުގަނޑު ދެކޭތީ އިޢުތިރާޟުނުކުރއަްވާ ކަމަށްވާނަމަ މއާްދާމި މއާްދާ ފާސްވީ ކަމަށް ބަލާނީ  އިގެން  އާތް 

މަޝްވަރާކުރެއްވުން(  ދާނީ.    ކުރިއަށް ރކެޯޑުގައި  ދަ  އޮފް  އަރވުާނަން  )މެންބަރުން  ފުރުޞަތު  ތިނަދޫ އަޅުގަނޑު 

 އަށް.މެންބަރު ޢަބްދުލމްޣުުނީއިއްޒަތްތެރި  އުތުރު ދާއިރާގެ  

 

 ވާހަކަދއެްކވެުން:  ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ

ޖުރިމަނާގެ   ކުޑަބޮޑުމިނަކުން  ވިޔަފާރިތަކުގެ  ގޮތުގައި  ގަބޫލުކުރާ  އަޅުގަނޑު  މުޤައްރިރު.  ޝުކުރިއްޔާ  އާދެ! 

ފުރަތަމަ   ނޭޅޭނެ  ކަނޑައެއް  މީހާ ޙާއަދަދުތަކެއް  ކުޑަ  އެކަމަކު  ވައްކަން.  ކުޑަ  ކުރާނީ  މީހާ  ކުޑަ  އެއީ  ލަތުގައި. 

ތިނަދޫގައި ފިޔާ ކިލއޯެއް އޮންނަ ،  ތިނަދޫގައި ފިޔާ ވިއްކުން،  އީ ރަށުގައި ފިޔާ ވިއްކުންކުރާނީ ވެސް ހަމަ ކުށެއް. އެ

ވިއްކުމެކޭ ތަފާތެއް ނޯންނާނެ އެކަމުގއަި   . އަގަށް ވުރެން ބޮޑުކޮށް ވިއްކުމޭ ލިލީ ސްޓޯރުން މާލޭގައި ބޮޑު އަގުގައި 

ކޮށްފަ ކުށެއް  އެހެންވީމާ،  .  އއެޮތީ  ނޫން.  ކަމެއް  ކުރވެޭނެ  ކުށުގެއެއީ  ފުރަތަމަ  ހުށަހަޅަނީ  ގެ  ދަބުއަ  އަޅުގަނޑު 

 ޝުކުރިއްޔާ.  . ރުފިޔާގެ ދެމެދުގެ އަދަދެއް ހުށަހަޅާލަން 10000އާއި    1000ގޮތުގައި 

 

 ރިޔާސަތުން ވާހަކަދެއްކެވުން:

އަޅުގަނޑު   މެންބަރު.  އިއްޒަތްތެރި  ދާއިރާގެޝުކުރިއްޔާ  އުތުރު  މުޙއަްމަދު  އިއްޒަތްތެރި    ފުވައްމުލަކު  މެންބަރު 

 ށް ފުރުޞަތު އަރވުަން. ރަޝީދު

 

 ވާހަކަދއެްކެވުން:  ފވުއަްމުލަކު އުތުރު ދާއިރާގެ މެންބަރު މުޙއަްމަދު ރަޝީދު

،  އެ އަދަދު ބއާވްަން. ސަބަބަކީ   އިއާއި އެއްލައްކައާ ދޭތެރޭގަ   1000ޝުކުރއިްޔާ މުޤައްރިރު. އަޅުގަނޑު ހުށަހަޅަން  

ފިހާރަ ކަންމަތީ  ކޮށްގެންރަށްރަށުގެ  ކަމެއް  ވިޔަފާރިތަކުން  ކުދި  އެ   ،ތަކުގެ  ވެސް  ކޮށްގެން  ކަމެއް  ކުޑަކުޑަ  އެ 

އވޮެފައި ފުރުޞަތު  ޖުރިމަނާކުރުމުގެ  ވަންޏާމު  ،ކުދިކުދި  ކަމަށް  ކޮށްފި  ޢަމަލެއް  ބޮޑު  ވިޔަފާރިތަކުން  ،  ބޮޑެތި 

ކުރު ބަލާފައި  ބޮޑުމިނަށް  ކުޑަ  އެ  މިނިސްޓްރއީަށް  ފުރުޞަތު  އެ  ގޮތުން  އެހެނވްީމާ،  ބޭއްވުމުގެ  ފުރުޞަތު  މުގެ 

 ދޭތެރޭ.އާ އާއި އެއްލައްކަ   1000އަޅުގަނޑު ހުށަހަޅަން 

 

 ރިޔާސަތުން ވާހަކަދެއްކެވުން:

 ށް ފުރުޞަތު އަރުވަން.އަޅުގަނޑު ދވުާފަރު ދާއިރާގެ އިއްޒަތްތެރި މެންބަރު އިސްމާޢީލް އަޙްމަދަ

 

 އިސްމާޢީލް އަޙްމަދު ވާހަކަދެއްކވެުން: ދވުާފަރު ދާއިރާގެ އިއްޒަތްތެރި މެންބަރު 

ފވުއަްމުލަކު އުތުރު ދާއިރާގެ މެންބަރު އެ ހުށަހެޅއުްވި ގޮތަށް އަޅުގަނޑު ވެސް އެ  .  ޝުކުރިއްޔާ މުޤއަްރިރުއާދެ!  

ބަދަލުކޮށްފއަި  1000ހަމަ    10000 ބއޭވްުމަށް އްއެ އި  އެއްހާހާ،  އަށް  ރޭންޖު  ޖުރިމަނާ  އެ  ދޭތެރޭގައި  ލއަްކައާ 

  ވެސް ތއާީދުކުރަން. އަޅުގަނޑު

 

 ރިޔާސަތުން ވާހަކަދެއްކެވުން:

މެންބަރު.   އިއޒްަތްތެރި  މަޝްވަރާކުރެއވްުން(  ޝުކުރއިްޔާ  ރކެޯޑުގައި  ދަ  އޮފް  އަޅުގަނޑު  )މެންބަރުން  އެހެނވްީމާ، 

ފުވައްމުލަކު އުތުރު ދާއިރާގެ އިއްޒަތްތެރި ،  )ހ( ގެ ފުރަތަމަ ފަހަރުގެ ޖުރިމަނއާަކީ.  ވޯޓަކަށް އަހާލާނަން އިނގޭތޯ

ކަމަށް  1000މެންބަރު   އަދަދެއް  ދެމެދުގެ  ރުފިޔާ  އެއްލއަްކަ  އަދި  ހުށަހަޅއުްވާ  އަށް  އެއަށް .  ރުފިޔާ  ހަމއައެާއެކު 

ބޭފުޅުން  ތއާީދުކުރެއްވީ ފެނވިަޑައިގަންނަވާ  އެ  އެހެނވްީމާ،  އިނގޭތޯ.  މެންބަރު  އިއޒްަތްތެރި  ދާއިރާގެ   ދުވާފަރު 

އެހެނވްީމާ، ފާސްވެއްޖެ އަޅުގަނޑު    ! އާދެ)މެންބަރުން އޮފް ދަ ރެކޯޑުގައި މަޝްވަރާކުރެއްވުން(  ވޯޓުދެއްވުން އެދެން.  

އިނގޭތޯ.   ނނަްގަވައިފި  މަތިން  އެކިފަހަރު  ވެސް  ބޭފުޅުން  ހުރިހާ  ބެލީ.  ރކެޯޑުގައި  މި  ދަ  އޮފް  )މެންބަރުން 

 ރާގެ އިއޒްަތްތެރި މެންބަރު. މަޝްވަރާކުރެއްވުން( ފުވައްމުލަކު އުތުރު ދއާި

 

 ވާހަކަދއެްކެވުން:  ފވުއަްމުލަކު އުތުރު ދާއިރާގެ މެންބަރު މުޙއަްމަދު ރަޝީދު

 ދޭތެރޭގައި.  އާ އާއި ދެލައްކަ ފަންސާސްހާސް ރުފިޔާ  1500އަޅުގަނޑު ހުށަހަޅަން އަށް އްރިރު. )ށ(  ޤަ ޝުކުރިއްޔާ މު

 

 މަޝްވަރާކުރެއްވުން( )މެންބަރުން އޮފް ދަ ރކެޯޑުގައި 

 

 ރިޔާސަތުން ވާހަކަދެއްކެވުން:

 މާފަންނު މެދު ދާއިރާގެ އިއޒްަތްތެރި މެންބަރަށް ފުރުޞަތު އަރވުަން.  

 

 ވާހަކަދއެްކެވުން:  މާފަންނު މެދު ދާއިރާގެ މެންބަރު އިބްރާހީމް ރަޝީދު

  ،ދެން.  އިރުގައި މި ގިންތިތަކެއް އެބއަުޅޭނާ ކުރުން ދވެަނަ ފަހަރަށް ތަކުރާރު ކުރާ އަޅުގަނޑު މިހާރު މި ޖުރިމާއާދެ!  

  ތަކުރާރު ކޮށްފިއްޔާ އަދަދު ބޮޑވުާން ވެސް ޖެހޭނެ   ކުށްއެ  ޖުރިމަނާގެ އަދަދުތަކަށް ވިސްނާއިރުގައި ދވެަނަ ފަހަރަށް  

އި  އެ ފުރަތަމަ ކަމަކީ ކޮންސއިުމަރ ޕްރޮޓެކްޝަން ގާނޫނުގަ   އެއްކަލަމީގެތެރޭގައި  .  އަޅުގަނޑު ދެކެން  ކަމަށް ވެސް

ޤއަުމުގައި  ބޭރު  ވުރެން  މިންގަނޑަށް  ހުރި  މިންގަނޑު. ބަލަނީ    ޤއަުމުތަކުގައި  ތަހުޒީބު،  މިނެކިރުމުގައި  ހުރި 

ހުރޭ   ހުރީ    ގްރާމު  1000،  ގްރާމް  900ޕެކެޓުގައި  ޕެކެޓުގައި  ގެންދިޔަ  އޭނަ  ވަނީނަމަ،  ،  ގްރާމު  800ކަމުގައި 

މި   ހުރީ.  ބަދަލުވެފައި  ކިލއޯެއް  ހުރީ.  ބަދަލުވެފައި  މެޝަރސް  އޭގެ  އެހެނިހެން  ބޭރު   ލަތުގއަިޙާނވުަތަ  ވެސް 

ކޮންސއިުމަރ ރައިޓްސް    ، އެބައި  އޭގެ ލުއި ބަރުމިން އެބަ މއަްސަލއަިގަ   ވިއްކާއިރުގއަި  އުމުތަކުގައި އެ ޕްރޑޮަކްޓެއްޤަ

ދަ އެބަ  ދެއުތެރޭގައި  އެހެނވްީމާ،  އެވާކުރެވޭ.  އޭނެ  ފަހަރަށް  އެވަނަ  ހެދީމިނެ.  ގޮތަށްހެދީ  މަކަރު  .  ކިރުމުގައި 

ބަޓްސްމަނުން މިއާ އެއްކޮށް. އެ ޑިޕާޓްމަންޓުން އެ  މްހަދައިފިއްޔާ ވެއިޓިންގ މެޝަރސް ޑިޕާޓްމަންޓެއް އަންނާނެ އޮ

އެ ފަހަރަށް  ދވެަނަ  އެޅޭކަށެ  އްއަޅާ  ނެތް  ފަހރަު  ންމިނެކުރުމު  އޭނަ  އް،ފަރާތަކަށް  ކުރި ދވެަނަ  ވއަްކަން  ހމަަ    ޔަ 

ދވެަނަ   އއެީ.  ކުޑަ  ދެކޭގޮތުގައި  އަޅުގަނޑު  ރުފިޔާ  ވެއިޓިންގ  ޙާފަސްހާސް  ވިޔަފާރި  ބޮޑެތި  ވަރަށް  ލަތަކީ 

އޭގެތެރޭގައި ތެލުގެ ވިޔަފާރި ހިންގާ ފަރާތް. ތެލުގެ ވިޔަފާރި ހިންގާ ފަރާތް. ސައުންޑިންގ    އެބަހުރި.މެޝަރސްގައި  

  ވިއްކާއިރުގައި އެ ތެޔޮ އެއްހާސް ލީޓަރު ،  ކޮށްފައި ތެޔޮ އަޅަނީ. އެހެންނަމވަެސް  ރޭޓުކެލިބަމީޓަރު އަޅާ  ،  ނަގަން

ގަ ގަތުމަށްފަހު އޭތި މެޝަރ ކުރާއިރުގައި މިއެއްޓަނު ވިއްކާއިރުގައި  ލީޓަރު  އަންނަނީ ދުއިސއަްތަ    ނެގެންދާ މީހާ 

އޭގެ މާނައަކީ އެއް   ލިޔަން ލީޓަރުން ތެރއެިން ދެލައްކަ ލީޓަރު  މި  އެއް،  ލަތއެްގައި އޭނަ އޮތީ އއެްހާސްޙާމަދުވޭ. 

ދއަްކަންޖެހުނީ   އޭނަ  ގޮތުގައި  ޖުރިމަނާގެ  މި ވީމަ،  ރުފިޔާ    5000މަދވުީމަ  ދެކޭގޮތުގައި  އަޅުގަނޑު  އެހެނވްީމާ، 

މިނެކިރުމާ މި ހުރިހާ  ،  ވެއިޓިންގ މެޝަރސް  ށްނާ އަންނަ ކުޑަ ބޮޑމުނިަށް ވިސްނަން އެބަޖެހޭ. މީގެތެރއެަޖުރިމާ

ޖުރިމާ އޮތޯރިޓީއަށް  އެ  އަދަދު  އެ  ތަކުރާރުކުރާއިރުގައި  ފަހަރަށް  ދވެަނަ  އައިމަ  އިޚްތިޔާރު  އެއްޗެއް  ކުރުމުގެ  ނާ 

 މިއަށވްުރެ ބޮޑުކޮށް ބާއްވަން އަޅުގަނޑަށް ފެންނަ ވާހަކަ ދަންނވަަން. އަޅުގަނޑު މިނެއް ނުބުނާނަން.  

 

 ރިޔާސަތުން ވާހަކަދެއްކެވުން:

އިއްޒަތްތެރި  ދާއިރާގެ  އުތުރު  ތިނަދޫ  އަރވުާނީ  ފރުުޞަތު  ދެން  އަޅުގަނޑު  މެންބަރު.  އިއްޒަތްތެރި  ޝުކުރިއްޔާ 

 މެންބަރަށް.  

 

 ވާހަކަދއެްކވެުން:  ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ

މު ބޭނުނވްަނީ  .އްރިރުޤަ ޝުކުރިއްޔާ  ސާފުކޮށްލަން  ތަކުރާރުކުރު  ،އަޅުގަނޑު  ކުށެއް  ބއަި،  މުގެ  ކުށް  އެއް 

އެއް ކުށެއްގެ ދވެަނަ  ؟ ތަކުރާރުކޮށްގެން ދއިުމާ ތަފާތު ދެ ކުށއެްގައި ދވެަނަ ފަހަރަށް ދއިުމާ އެ ކިހިނއެްތޯ އިންނަނީ

ތަކރުާރވުީ ކުށް  އެ  ދއިުމާ  ކުށއެްގައި    ފަހަރަށް  އެހެން  ނޫން  ކުށް  ކުރާ  ފުރަތަމަ  ގަބޫލުކުރަނީ.  އަޅުގަނޑު  ކަމަށް 

  ؟ނޫނީ އއެީ ކުށް ތަކުރާރު ކުރި ކަމަށްތޯ ބެލވެޭނީ ؟ލުން އެއީ އާ ކުށއެްގެ ގޮތުގައިތޯ އޮންނާނީގޮސް ބަލާ ބެ

 

 ރިޔާސަތުން ވާހަކަދެއްކެވުން:

އަޅުގަނޑު ދެކޭގޮތުގައި ފުރަތަމަ ގޯހެއް ހެދީ ބިހއެްގެ އަގު ނުޖަހާ އިނދެގެން. ދވެަނަ ފަހަރު ނީންނާނެ އެ ބިހއެް 

ތަކުރާރު އވެަނީ   އީ ހަމަމާ، އާ ބިހެއް އިންނާނީ. އެހެނވްީމާ، އަޅުގަނޑު ދެކޭގޮތުގައި އެއިމވުެސް. އެހެނވްީހަމަ ގަ

ފަހަރަށް.   މަޝްވަރާކުރެއްވުން(  ދވެަނަ  ރކެޯޑުގައި  ދަ  އޮފް  މެންބަރު  )މނެްބަރުން  އިއްޒަތްތެރި  ދާއިރާގެ  ދވުާފަރު 

 އިސްމާޢީލް އަޙްމަދު.

 

 ވާހަކަދއެްކެވުން:  އިސްމާޢީލް އަޙްމަދުދވުާފަރު ދާއިރާގެ މެންބަރު 

މާފަންނު މެދު ދއާރިާގެ މެންބަރު އެ ފާހަގަކުރެއްވި ޕއޮިންޓަށް އަޅުގަނޑު  . ދެން،  އާދެ! ވަރަށް ބޮޑަށް ޝުކުރިއްޔާ

  ވެސް ތއާީދުކުރަން އިނގޭތޯ. އއެަށް ވިސްނާލއާިރު ވަރަށް ބޮޑުކޮށް އެބަ ނެގޭ. މިސާލަކަށް ފިހާރއައެްގެ މައްސަލައެއް

ތް  ޙަމިއަކު ނެތް ނަސޭ،  ގެ އަގު ނެތިގެން. ޖައްސައިގެންއައިޓަމު   100  އި ހުރިކަސްޓަމަރަކު މި ޖައްސަނީ ފިހާރއަިގަ 

ޖުރިމާވެސް.  ދިނުމެއް   ހަމަ  ވެސް  އެހެންވީމާ،  ފުރަތަމަ  ބިލު.  މި  މިއޮތީ  ގޮތަކަށް  ކަހަލަ  ފައްޓާ  ނއާަކުން 

ޖެއްސި ނުޖަހއަިގެން  އަގު  ވާހަކައަކީ  މއަްސަލއަިގަ އަޅުގަނޑުގެ  މައްސަލަ އައިޓަމު   100އި،    ނުޖަހއަިގެން  އަގު  ގެ 

ނުޖެހި އޮތީ. އޭނަ އެ ތަކުރާރު ވަނީ  އި  ގަ ގެ އެ ބުނި މއުްދަތުގައި އަގު ޖަހާފައި އެއް އައިޓަމުއައިޓަމު  99  .ޖެއްސީ

ލަތުގައި ފިޔަވަޅު އަޅަން  ޙާއޮންނަނީ. އެހެންވެ އެ    އޭގެ ޒާތުން ބަލއާިރު ވަރަށް ކޑުަކުޑަ މއަްސަލައެއް ދޫވެފައި މި

ގޮތަށް    1500 ފާހަގަކުރެއްވި  ދެނމްެ  މެންބަރު  އިއްޒަތްތެރި  ބުއްދވިެރިކަމެކޭ.  އެއީ  ދިނުމަކީ  ފުރުޞަތު  އަށް 

  ބޮޑުވެއްޖިއްޔާ ދެލައްކަ ފަންސާހާ ހަމއަަށް ދެވޭ ޗާންސް ވެސް އެ އޮންނަނީ. އެހެންވީމާ، އެ ރޭންޖު އަޅުގަނޑަށް 

އެ ކުޑަކުޑަ ކުށެއް ހަމަ އަތވުެދާނެ މިސްޓޭކު ރަނގަޅު ކުރާ ހާލުގއަިވެސް މީގެ  .  ހަމަ ވަރަށް ބޮޑަށް ތއާީދުކުރވެޭ

ތީވެ އަޅުގަނޑު ހަމަ ވަރަށް ބޮޑަށް  ތް ދިނުމާ މި ކަންކަންކުރުމުގެ ވާހަކައެއް ނެތަޙައެއްވެސް މަރުޙަލާއެއްގައި ނަސޭ

މެންބަރު ދާއިރާގެ  އުތުރު  ހުށަހެޅުމަށްއެ    ފވުއަްމުލަކު  ދޭތެރޭގެ   1500  ،ހުށަހެޅއުްވި  ފަންސާހާ  ދެލައްކަ  އާއި 

 ތއާީދުކުރަން.  އް ރޭންޖެ

 

 ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. އަޅުގަނޑު ތިނަދޫ އުތުރު ދާއިރާގެ އިއޒްަތްތެރި މެންބަރު އެ ކުރެއްވި ސުވާލު  

ކުށްކުރިލއަިފިއޮޅުންފިލވުާބޮޑަށް މިހާރު    އްތަންކޮޅެ ކުށުގެ ތަފާތު އެހެން ކުށެއް ކޮށްފި  ،  ން. ފިލުވާލިއިރު ފުރަތމަަ 

ހަމަ ތަކުރާރުކޮށް އެއް ކުށެއް ކޮށްފއިްޔާމު އެއީ    .ކަމަށް ވަންޏާމު އވެެސް ހަމަ ފުރަތަމަ ކުށް ކަމަށް ބަލާނީ އިނގޭތޯ

ނވްީމާ، އޭތި އަޅުގަނޑު ކުރިން ދެންނވެުނު ގޮތް ރަނގަޅު  ދވެަނަ ފަހަރު ކުރާ ކުށެއްގެ ގޮތަށް ބަލާނީ އިނގޭތޯ. އެހެ

އިއްޒަތްތެރި  ފުވައްމުލަކު އުތުރު ދާއިރާގެ  އަޅުގަނޑު ފުރުޞަތު އަރވުާނަން    ،ސީލުކޮށްލަ ދިނީ. ދެންނޫން ވީމަ ތަފު

 އަށް.   މެންބަރު މުޙއަްމަދު ރަޝީދު

 

 ވާހަކަދއެްކެވުން:  ރަޝީދުފވުއަްމުލަކު އުތުރު ދާއިރާގެ މެންބަރު މުޙއަްމަދު 

މު މިޤަ ޝުކުރިއްޔާ  އަޅުގަނޑު  އަގުބޮޑުކޮށް   އްރިރު.  ބިހެއް  މިސާލަކަށް  ފުރަތަމަ  ވާހަކައަކީ  މިއުޅޭ  ،  ދަންނަވާލަން 

ދެވަނަ ފަހަރަށް އެ ވިއްކަނީ  ވިއްކީ.  ލާރި ބޮޑުކޮށް    25ސަރުކާރުން އަގު ކޮންޓްރޯލް ކޮށްފައި އިންދާ ބިހެއް އަގު އެ  

އެ އައިޓަމް ތަފާތު  އެ ވަނީ.  ލާރި ބޮޑުކޮށް. އެހެންވއެްޖިއްޔާ އެއީ ގާތްގަނޑަކަށް އެއް ކުށަކަށް    25ން  ފިޔާ ކިލޯއަކު

އެ   ކުށަކަށް.  އެއް  އިނދއެްޖެ   ލަތުގއަިޙާވިޔަސް  ފުރުޞަތު  ކުރުމުގައި  ޖުރިމަނާ  ބޑޮުކޮށް  އަޅުގަނޑުމެން  ވެސް 

 ބެލެވެނީ ކޮންޓްރޯލް ކޮށްފައި އިން އަގަށް ވުރެ. އެ އައިޓަމް ކަމުގައި ވަންޏާމު އެއީ އަގުބޮޑުކޮށް ވިއްކުން ކަމަށް އެ

އެހެންނޫނީ އަޅުގަނޑު ހުށަހަޅަން އެންމެ ފުރަތަމަ )ހ( ،  ތަފާތު ވަނީ. އެހެންވެއްޖިއްޔާ އަޅުގަނޑުމެންނަށް ކުޑަކޮށް

ހާހާ  ލައްކަ ފަންސާސްއާއި ދެ  1000ދވެަނއަަށް އޭރުން  ،  ތްތެރވިުން ހިމަނާފއަިޙައެއީ ފުރަތަމަ ފަހަރު ނަސޭ،  ގައި 

ބޭ އޭރުން  ދޭތެރޭގައި  އެއީ.  ގޮތެއް  ރަނގަޅު  ހަމަ  އެއީ  ވެސް  ދެލައްކަ   1500 ؛ބޭންޑެއް   ވަނަ  3ންދުން  އާއި 

 ފަންސާސްހާހާ އެއީ އަޅުގަނޑު. 

 

 ވާހަކަދއެްކެވުން:  މާފަންނު މެދު ދާއިރާގެ މެންބަރު އިބްރާހީމް ރަޝީދު

ޓަކައި   މަޢުލޫމާތަށް  ދަންނަވާލަން  އެއްޗެއް  ކުޑަކުޑަ  ބްރއެިންސްޓޯމް ހަމަ  އަޅުގަނޑު  ހަމަ  ވެސް  ބޭފުޅުންގެ  ތި 

ނާ ކުރަނީ އެއް ނާ ކުރާ މުދަލުގެ ބވާަތްތައް އެއީ ވަރަށް މުހިނމްު ކަމެއް. މިސާލަކަށް ޖުރިމާމިހާރު ޖުރމިާ.  ކޮށްލަން

ބިހއެްގެ  ޙާ ވި.  ލަތުޙާލަތަކީ  ބިހެއް  ލިބުކުނި  އޭނއަަށް  ޖުރިމާނު  އްކައިގެން  އެއީ  ބިސް  ގެއްލުން.  މިސާލަކަށް  ނާ 

ލަތަކީ ވިޔަފާރީގެ ވާދަވެރިކަމުގައި ޙާރުފިޔއާިން ސަލާމަތްވޭ. ދވެަނަ    1000ކޭހުގެ އަގު ވަރަށް ކުޑވަާނޭ. އެހެނވްީމާ،  

އަހަރު ވަންދެން ގޭސް ސަޕްލައި ކުރީ   1ލަތުގައި އަންނަނީ. ގޭސް ކުންފުނިތަކުން  ޙާއެބއަޮތް ގޭސް ކުންފުނިތައް މި  

ނާ ކުރީ ކޮންސއިުމަރ ރައިޓްސް ތެރއެިން އިނގޭ. ފުރަތަމަ މި މހީުންގެ ގޭހުގެ މައްސަލަ ޖެހިގެން އެ މީހުން ޖުރމިާ

ނުކޮށް   ކެލަބަރޭޓު  ގޭސް  ގޭގެއަށް  ލިބިފއަިވޭ  ފއަިދާ  މީހުންނަށް  އެ  އެކަމަކު  ރުފިޔާއިން.  އެއްލއަްކަ  ފަހަރު  އެ 

ޖުރިމާމީޓަރުން އޭނަ  އެކަމަކު  ލިބިފަ.  ފައިދާ  މިލިޔަން ރުފިޔާ  ދެ  ދެލައްކަ ފަންސާސްހާސް   ވިއްކައިގެން  ނާ ކުރީ 

ވާދަވެރި ގޭސް ގެ  ބިލު   ކަންވިޔަފާރއިަށް  ވެސް  އަނެއްކާ  އޭނަ  ފަހަރު  ދވެަނަ  ރައިޓްސް  ،  އެބައޮތް.  ކޮންސއިުމަރ 

އިނގޭ  ގޭސް  ކައްކާ  ގަންނަ  ގޭގއެަށް  ގޭސް،  ތެރއެިން  ވިއްކީ   ،ކައްކާ  އޭނަ  ތެރއެިން  ވާދަވެރިކަމުގެ  މިފަހަރު 

ގަސް ކުރީ  ތަކުރާރު  ކުށް  ރުފޔިާކަން.  ތުގައަނއެްކާވެސް  ފަންސާސްހާސް  ދެލއަްކަ  ޖުރިމަނއާަކީ  އެބައިނގޭ  އި 

،  ގައި އަނެއްކާވެސް ވިޔަފާރި ވާދަވެރިކަމުގެތު އެހެނވްީމާ، އެ ދެ ލައްކަ ފަންސާސް ރުފިޔާ ކަމަށް ވާތީވެ، އޭނަ ގަސް

އެބަހުރި ކުންފުނިތައް  އަމއިްލަ  ވިއްކީ  ގޭސް  ނުބަލާ.  މިންގަނޑުތަކަށް  އޮންނަ  ނުކޮށް  ކެލަބަރޭޓު   ،މިފަހަރު 

ވިއްކީ. އޭނައަށް އެބަ ލިބޭކޮންސއިުމަރ ރައިޓްސް ތެރެއިން   އެކަމަކު ޖުރިމަނާ   10  ބެހިލާފައި  މިލިޔަން ރުފިޔާ. 

ލަތުގައި ހަމަ ގޭގެއަށް ގޭސް ސަޕްލައި  ޙާމިހާރު މިފަހަރު  ޅަކަށްފަހު(  )ވަގުތުކޮއެއީ ގޭގެއަށްތާ ސަޕްލައިކުރަނީ.  ،  ކުރީ

އި  ނާ ކުރީ ހަމަ އެއްކަލަ ދެލައްކަ ފަންސާސް. އަޅުގަނޑު ހުށަހަޅަން މީގަ ކުރަނީ ކައްކާ ގޭސް. އެކަމަކު އޭނަ ޖުރިމާ

ނވްާނެއޭ. އެ އިޚްތިޔާރު ޖުރިމަނާ ނާ ކުރުމުގައި ވިއްކާ މުދަލުގެ ބާވަތްތަކަށް ރިޢާޔަތް ކުރައެއީ ޖުރިމާ،  ނުކުތއާެއް 

ލަތަކީ ލިމިޓުކޮށްގެން  ޙާމިލިޔަނުން ވެސް ޖުރިމަނާ ކުރަން ޖެހިދާނެ. އެ    10ކުރާ ފަރާތަށް ދޭންޖެހޭނެ. ފަހރައެްގައި  

ކުޑަކޮށް ވިޔަފާރއިަށް  ކުދި  މާނައަކީ  އޭގެ  ޖެހޭނީ.  ރިޢާޔަތްކުރަން  ބާވަތަށް  ވިޔަފާރީގެ  ވިޔަފާރިއަށް  ،  ނވުާނެ.  ބޮޑު 

 ޑުކޮށް އޮންނަ ގޮތަށް އޮވެގެން މިކަން ހުއްޓޭނީ. ޝުކުރިއްޔާ. ބޮ

 

 ރިޔާސަތުން ވާހަކަދެއްކެވުން:

ޝުކުރިއްޔާ އިއްޒަތްތެރި މެންބަރު. އަޅުގަނޑު ފުރުޞަތު އަރވުާނަން ހިތަދޫ ދެކުނު ދާއިރގާެ އިއްޒަތްތެރި މެންބަރު 

 .އިބްރާހީމް ނާޒިލް

 

 ވާހަކަދެއްކެވުން:  ހިތަދޫ ދެކުނު ދާއިރާގެ މެންބަރު އިބްރާހީމް ނާޒިލް

މެންބަރުގެ   އިއޒްަތްތެރި  ދާއިރާގެ  މެދު  މާފަންނު  މި  ޝުކުރއިްޔާ.  އެއާއެކީގައި  ހަމަ ތއާީދު.  އަޅުގަނޑު  ވާހަކައަށް 

ލިޔވެިފައެ  މީގަ  އްގާނޫނުގައި  މެންބަރު.  އިއްޒަތްތެރި  ނުކުރވެޭނެ  ޖުރިމަނއާެއް  ގޮތަކަށް  އޮންނަ    އިނެތް  ލޔިެވިފައި 

އްކާލީ ގަވއާިދު  މއިަދވުެސް އަޅުގަނޑު މި ވާހަކަ މި ދަ،  އަދަދަކުން ޖުރިމަނާ ކުރވެޭނީ. އެހެން ނޫނއިްޔާމު މިވާގޮތަކީ 

މީގެ   އެބަޖެހޭ  މިހާރު  އެހެންނޫނީ  ވާހަކއަަކަށް.  ދެކެވުނު  ގުޅިގެން  ކަންތަކާ  ޖުރމިނަގާެ  މި  ހަމަ  ކޮމިޓީގައި 

ފާސްވެގެން ގާނޫނު ފާސވްުމުގެ ކުރީގައި. އެހެންވީމާ، އެ ވާހަކަ އިއްޒަތްތެރި މެންބަރު އެ  ،  އަދަދުތަކެއް ޖެހިގެން

އެކަމަކު އަޅުގަނޑުމެން އެންމެނަށް އއެްބަސްވެގެން ގޮސް މީތި އެބަޖަހޭ މި .  ޓުތަކއެްފާހަގަކުރެއްވީ ރަނގަޅު ޕއޮިން 

މެންބަރު  އއިޒްަތްތެރި  ފަހަކުން  ނުގެންގޮއްސިއްޔާ  އެކަން  އެހާހިސާބަށް  ކަނޑއަެޅެން.  އަދަދުތަކެއް  އެ  ޤާނޫނުގައި 

 ވާހަކަ ހަމަ ފާހަގަކޮށްލީ.   . އެނެތވިިދާޅުވާ ގޮތަކަށް މިލިޔަނުން މިލިޔަނުން މި ޖުރމިނައާެއް ނުކުރވެޭ

 

 ރިޔާސަތުން ވާހަކަދެއްކެވުން:

މެންބަރަށް އިއްޒަތްތެރި  ދާއިރާގެ  ދވުާފަރު  އަރވުާނަން  ފުރުޞަތު  އަޅުގަނޑު  އަޅުގަނޑު  .  އާދެ!  އެހިސާބުން  ދެން 

 ކުރާނަން.   ކޮންމވެެސް ގޮތެއް ނިންމޭތޯ މަސައްކަތް

 

 ވާހަކަދއެްކެވުން:  އިސްމާޢީލް އަޙްމަދުދވުާފަރު ދާއިރާގެ މެންބަރު 

މު މިހާރު ޤަޝުކުރއިްޔާ  މި  އެދެން  ކިބައިން  މެންބަރުންގެ  ދާއިރާގެ  މެދު  މާފަންނު  ހަމަ  އަޅުގަނޑު  އްރިރު. 

މިއީ   ދއެްވާ.  ފުރުޞަތު  އަޅުގަނޑަށް  ނޫން.  ބިލެއް  ބެހޭ  ވިޔަފާރިއާ  މި  މސައަްކަތަކީ  ކުރަމުންދާ  އަޅުގަނޑުމެން 

ބިލުރ  ކަސްޓަމަ ހުރީ  .ޙިމާޔަތްކުރުމުގެ  ވިއްކާފައި  ގޭސް  އަ  20  ތިބުނާ  އެ    ށްގެ  އެ    20ވެއްޖިއްޔާ  ފަރާތުން 

އެ   ހުށަހަޅއަިގެން  ޖުރިމާ  20މައްސަލަ  ހަމަ  އިޚުތިޔާރުނާ ނެގުމުގެފަރާތުން  ޖުރިމަނާ     ވިޔަފާރިން  އޮންނާނެ. އެ 

ނޫން ޙިމާޔަތްކުރަން  .  މއިުޅެނީ  ކުރުމެއް  އުޅެނީކަސްޓަމަރު  އުޅޭ މި  ޙިމާޔަތްކުރަން  ކަސްޓަމަރު  އެހެނވްީމާ،   . 

ތިބުނާ   ގެ  10އުޅުމުގައި  ލައްކައއެްހާ  ގާތްގަނޑަކަށް  އެއީ  ވއެްޖިއްޔާ  ގޭސް  ރުފިޔާގެ  އެއޮތީ.    އަށް މިލިޔަން 

ބުނާ  ނާ ތިލއަްކައެއްހާ ކަސްޓަމަރުންނަށް އއެޮތީ އެކަން ކުރެވިފަ. އެހެނވްއެްޖިއްޔާ ލއަްކައއެްހާ ކަސްޓަމަރުންގެ ޖުރިމާ

އެހެނވްީމާ، މި ބިލއާި، ތި ވިޔަފާރި ޖޫރިމާނާކުރާ ވާހަކއަާއި   އެބައޮވޭ.  އިއަދަދުން ގޮސް ބޮޑވުުމުގެ ފުރުޞަތު މީގަ

ވިޔަފާރީގެ ފއަިދާތަކުގެ ވާހަކަ ދއެްކުމުގެ ބަދަލުގައި، ކޮންސއިުމަރ ޙިމާޔަތް ކުރުމުގެ ބިލއެްކަން އެނގިހުރެ ވާހަކަ  

ބޮ ވަރަށް  އަޅުގަނޑު  އެ  ދއެްކުން  ނުކުމޭ،  ނވުެސް  ހަމަ  މއިަކުން  އަޅުގަނޑަކަށް  އެހެނވްީމާ،  އެދެން.  ޑަށް 

އިއްޒަތްތެރި މެންބަރު އެ ހުށހަެޅއުްވި އަދަދަށް އަޅުގަނޑު ހަމަ ވަރަށް ބޮޑަށް ތއާީކުރަން. އަޅުގަނޑު މި ބުނާހެން، 

ރވިަނީ އަގު ނުޖަހއަިގެން ކަމުގައި  އައިޓަމް ހުރެފައި އެ މީހުން ކުށވްެ  100އައިޓަމް،    100ފިހާރއައެްގެ ތެރޭގައި   

ވަންޏާ، އެ އަގުޖަހަށް ފުރުޞަތު ދީފއަި، އެ ބަލާ ފާސްކުރަން އަންނއަިރު އެންމެ އައިޓަމެއްގައި އަގުނުޖެހި ހުރީމަ 

ރުފިޔާއިން    1500ހާހުން ޖޫރިމަނާ ކުރާނީތޯ. އިޚުތިޔާރުދެއވްަންވީ ނޫންތޯއޭ އެ ކުޑަކުޑަކަމަކަށް ވާތީވެ    10އަނެއްކާ  

 ރިމަނާކޮށްފއަި ރަނގަޅުކުރަން ބުނަން. ޝުކުރއިްޔާ. ޖޫ

 

  ރިޔާސަތުން ވާހަކަދެއްކެވުން:

ދެން އަޅުގަނޑު ވެސް ހިތުން މިހާރު ފުރުޞަތެއް އެރުވއިްޖެ މި )ށ( އަށް ވަރަށް ގިނަ ފަހަރު މަތިން. އެހެނވްީމަ، 

 މިހާރު މި މއާްދާގެ )ށ( އަށް...އަޅުގަނޑު މި ވޯޓަކަށް އަހަނީ އިނގޭތޯ. އާދެ! އަޅުގަނޑު ދެން 

 

 ވާހަކަދއެްކެވުން:  އިބްރާހީމް ރަޝީދުމާފަންނު މެދު ދާއިރާގެ މެންބަރު 

ކޮންސއިުމަރ ރައިޓްސް ޙިމާޔަތް ކުރަން އަޅުގަނޑުމެން މަސއަްކަތް ކުރާއިރުގައި، ކޮންސއިުމަރ ރައިޓްސް ތެރޭގައި 

އެ ލިބޭ ގެއްލުމުގައި މީގައި އެ ޖޫރިމަނާގެ އެ ވަކިވަކި ވަކި    އަދި މަލްޓިޕްލް އެތައް ބޔަަކަށް ގެއްލުން ލިބިގެން،

އެހެނވްީމަ،   ނެތް.  ބަޔާންކޮށްފއަެއް  ބިލުގައި  މި  ކަމަށް  ނަގާނެ  ޖޫރިމަނއާެއް  ގެއްލުމުގެ  ލިބޭ  ކަސްޓަމަރުންނަށް 

އެ ލިބޭ  ސަބަބުން  އެއްޗެއްގެ  ވިއްކާ  އެ  ފަރުދުންނަށް  ވަކިވަކި  ތެރޭގައި  ރައިޓްސް  އެއް  ކޮންސއިުމަރ  ކައްޗެއް، 

ބާވަތެއްގެ ނވުަތަ ކެމިކަލްއެއްގެ ސަބަބުން ނވުަތަ ގޭހެއްގެ ސަބަބުން އެ ލިބޭ ގެއްލުމުގައި އެ މި ބިލުގައި އެ މއާްދާ  

ދުނިޔޭގެ   އެ  ޖެހީމަ،  އަދަދެއް  ހަމއަެކަނި  ފެންނަނީ  މި  ބިލުގައި  މި  އެކަމަކު  ރަނގަޅު.  ވަނީނަމަ  އޮތްކަމުގައި 

ކުގައި އެގޮތަކަށް ނޯވޭ. އެ އަދަދު އޮންނަނީ އިޚުތިޔާރަށް ދޫކޮށްފަ. އެ ކުށުގެ، މުޢާމަލާތއެްގެ  ބއަިނަލްއަޤވްާމީ ޤައުމުތަ

އެކަން   އެހެނވްީމަ،  މއިޮތީ.  ލިމިޓުކޮށްފައި  މި  މީގައި  އެހެނވްީމަ،  އޮންނަނީ.  ނެގޭގޮތަށް  އަދަދު  އެ  ބާވަތުން 

    އަޅުގަނޑު ފާހަގަކުރަން. 

 

  ވާހަކަދެއްކެވުން:ރިޔާސަތުން 

އާދެ! ޝުކުރިއްޔާ އިއްޒަތްތެރި މެންބަރު. އަޅުގަނޑު ދެން މިހާރު އެންމެ ހުށަހެޅުމެއް ހުށަހޅެި ތއާީދު ލިބިފައި އޮތީ. 

އެއީ )ށ( އަށް ހުށަހަޅުއްވާފައި މި އޮތީ އިޞްލާޙެއްގެ ގޮތުގައި ފުވައްމުލަކު އުތުރު ދާއިރާގެ އިއޒްަތްތެރި މެންބަރު 

ހާސް ރުފިޔާ.    10ހާސް ރުފިޔާއާ ދެމެދު. ކުރިން އޮތީ    50ލައްކަ    2ރުފިޔާ އާއި    1500ކުށެއްކުރީމަ    ތަކުރާރުކޮށް

މިއޮތީ   ހުށަހަޅުއްވާފައި  މިހާރު  އޮތީ    1500އެހެނވްީމާ،  މި  ތާއީދުކުރައްވާފައި  އއެަށް  ބަދަލުކުރަން.  ރުފިޔާއަށް 

ތަށް ފެނވިަޑއަިގަންނަވާ ބޭފުޅުން ވޯޓުދއެްވެވުން އެދެން.  ދވުާފަރު ދާއިރާގެ އިއްޒަތްތެރި މެންބަރު. އެހެނވްީމަ، އެގޮ

އިނގޭތޯ.   ބަލާނީ  އަޅުގަނޑު  ފާސްވެއްޖެކަމަށް  އާދެ!  ދާއިރާގެ  )ވޯޓުދެއްވުން(  އުތުރު  އިއްޒަތްތެރި ފވުއަްމުލަކު 

 ވުމަށް.  ށް ފުރުޞަތެއް އަރުވާނަން މި މއާްދާގެ )ނ( އާ ބެހޭގޮތުން ބޭނުންފުޅު ޚިޔާލެއް ހުށަހެޅއުްމެންބަރަ

 

 ވާހަކަދއެްކެވުން:  މުޙއަްމަދު ރަޝީދުފވުއަްމުލަކު އުތުރު ދާއިރާގެ މެންބަރު 

ހާސް ރުފިޔާއާ ދެމެދުގެ އަދަދަކުން   50ލައްކަ    2ރުފިޔާ އާއި    5000ޝުކުރިއްޔާ މުޤައްރިރު. އަޅުގަނޑު ހުށަހަޅަން  

 މަސް ދވުަހަށް.   3މަސް ދވުަހުގެ ބަދަލުގައި   6ޖޫރިމާނާ ކުރުމއާި، އެތަނެއް  

 

  ރިޔާސަތުން ވާހަކަދެއްކެވުން:

އަރުވާނަން   ފުރުޞަތު  އަޅުގަނޑު  ވަންޏާ  ކަމަށް  ނިމއިްޖެ  ދާއިރާގެ  ޒަރީރު،  އުތުރު  މެންބަރު އިއޒްަތްތެރި  ތިނަދޫ 

 އަށް.  ޢަބްދުލްމުޣުނީ

 

 ވާހަކަދއެްކވެުން:  ޢަބްދުލްމުޣުނީތިނަދޫ އުތުރު ދާއިރާގެ މެންބަރު 

ޝުކުރިއްޔާ މުޤައްރިރު. އާދެ! އަޅުގަނޑު އެ މއާްދާ )ނ( މި މއާްދާގެ )ށ(ގެ ދަށުން ދފީއަިވާ މއުްދަތުގައި ކަމެއް  

ހާސް ރުފިޔާއާ ދެމެދުގެ އަދަދަކުން ޖޫރިމާނާކޮށް، އެ    50ލައްކަ    2ރުފިޔާ އާއި    5000ރަނގަޅުކޮށްފައި ނވުާނަމަ،  

މަސް ދވުަހަށް ވުރެން ދިގު ނޫން މއުްދަތަކަށް ބނަްދުކުރުން. އެއީ އަޅުގަނޑު ޤަބޫލުކުރާގޮތުގައި މިކަހަލަ   6ތަނެއް  

ގައި ބާއްވަން މަސް ދވުަސް އެގޮތު  6ކަމއެްގައި ހަމަ އޮންނަށް ވާނެ ހަމަ އެންމެ ރނަގަޅު މއުްދަތު. އެހެނވްީމަ، އެ  

 އަޅުގަނޑު ތއާީދުކޮށް، އަދި އެގޮތަށް ބާއްވަން އަޅުގަނޑު ހުށަހަޅަން. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

 އަށް. އިސްމާޢީލް އަޙްމަދު މެންބަރު އިއްޒަތްތެރި ދވުާފަރު ދާއިރާގެ  ދެން، ފުރުޞަތު އަރވުާނަން  

 

 ވާހަކަދއެްކެވުން:  އިސްމާޢީލް އަޙްމަދުދވުާފަރު ދާއިރާގެ މެންބަރު 

ހުށަހެޅއުްވި   އެ  މެންބަރު  އިއޒްަތްތެރި  ދާއިރާގެ  އުތުރު  ތިނަދޫ  ދެންމެ  އަޅުގަނޑު  ދެން،  ޝުކުރިއްޔާ.  އާދެ! 

މަސް ދވުަހުގައި އޮތުމުގެ މުހިންމު ކަމަކީ ބއަެއް ބޮޑެތި ވިޔަފާރިތައް މާލީ ޙާލަތު ތނަް    6ހުށަހެޅުމަށް ތއާީދުކުރަން.  

މަސްދުވަހުގެ ޕީރއިަޑެއވްީމަ. އެހެނވްީމާ، އެ ބޭފުޅުންނަށް އިޚުތިޔާރު    3ދީގެން އެ ބޭފުޅުންނަށް ނުކުރެވި އވޮެދާނެ  ނު

ނުކުތުމުގެ.   ތެރއެަށް  ވިޔަފާރީގެ  އަނބުރާ  އަލުން  އަނެއްކާ  ރަނގަޅުކޮށްގެން  ވެސް  ދވުަސްތެރޭގައި  އެއް  އެބއަޮތް 

 ށަހެޅއުްވި ހުށަހެޅުމަށް އަޅުގަނޑު ތއާީދުކުރަން.  އެހެނވްީމާ، އިއްޒަތްތެރި މެންބަރު އެ ހު

 

  ރިޔާސަތުން ވާހަކަދެއްކެވުން:

 އަށް.އިބްރާހީމް ނޒާލިްމެންބަރު އިއްޒަތްތެރި ހިތަދޫ ދެކުނު ދާއިރާގެ ދެން ފުރުޞަތު އަރވުާނަން 

 

 ވާހަކަދެއްކެވުން:  އިބްރާހީމް ނާޒިލްހިތަދޫ ދެކުނު ދާއިރާގެ މެންބަރު 

އަޅުގަނޑު   އިޞްލާޙަށް  ގެނައި  އެ  މެންބަރު  އިއޒްަތްތެރި  ދާއިރާގެ  އުތުރު  ފުވއަްމުލަކު  ޗެއަރ.  ޝުކުރއިްޔާ 

  3ހާސް ރުފިޔާއާ ދެމެދުގެ އަދަދަކުން ޖޫރިމާނާކޮށް، އެތަނެއް    50ލައްކަ    2ރުފިޔާ އާއި    5000ތއާީދުކުރަން. އެއީ  

 . ތިން މަސް، އެތަންކޮޅު އެ އޮތްގޮތަށް. ޝުކުރިއްޔާ.  މަސް ދވުަހުގެ ދިގު ނޫން މުއްދަތަކަށް ބަންދު ކުރުން

 

  ރިޔާސަތުން ވާހަކަދެއްކެވުން:

މއިޮތީ   ލިބިފައި  ތއާީދު  ހުށަހެޅި  ފުރަތަމަ  އެއީ  އިނގޭތޯ.  ލިބިފައި  ތއާީދު  ހުށަހެޅި  އެބައޮތް  ގޮތަކަށް  ދެ  މިހާރު 

ހާސް ރުފިޔާ    50ލއަްކަ    2ހާސް ރުފިޔާ އާއި    15ފވުއަްމުލަކު އުތުރު ދާއިރާގެ އިއްޒަތްތެރި މެންބަރު ހުށަހެޅއުްވި  

ހާސް ރުފިޔާއާ ދެމެދު އަދި ތިން މަސް   50ލައްކަ    2ހާސް ރުފިޔާ އާއި    5ހާސް ރުފިޔާ އާއި އިނގޭތޯ.    5އާއި،  

ދވުަހަށވްުރެ ދިގު ނޫން މއުްދަތަކަށް ބަންދުކުރަން އިނގޭތޯ. ދވެަނަ އިޞްލާޙެއްގެ ގޮތުގައި އައިއްސަ އޮތީ، ތިނަދޫ 

ހާސް ރުފިޔާ އޮވެފައި،    50ލައްކަ    2ހާސް ރުފިޔާ އާއި    5ތުރު ދާއިރާގެ އިއޒްަތްތެރި މެންބަރު ހުށަހަޅއުްވާފައި  އު

އެއްކޮށް    6 ޖެހޭތީއާ  ގަޑި  ވޯޓު  އަޅުގަނޑު  އެހެނވްީމާ،  ބަންދުކުރުން.  މއުްދަތަކަށް  ނޫން  ދިގު  ދވުަހަށވްުރެ  މަސް 

ނިންމާލަ ގަސްތުކުރަނީ.  މި  ނިންމާލަން  ހުށަހެޅި ކޮމިޓީ  ހުށަހެޅުމެއް  ދެ  )ނ(އަށް  މއާްދާގެ  މި  ގަސްތުކުރއާިރު  ން 

އަންނަ ބއަްދަލވުުމެއްގައި،   އަހާނީ ދެން  ވޯޓަށް  އެކަމުގައި  އެހެނވްީމަ، ދެން އަޅުގަނޑު  ލިބިފައި އެބައޮތް.  ތއާީދު 

ޚިޔާލުފުޅުތަކާއެކުގަ  އެ  ހުރިއްޔާ  ޚިޔާލުފުޅުތަކެއް  އިތުރު  އަދވިެސް  ގުޅޭގޮތުން  މި އެކަމާ  މއިަދުގެ  އެހެނވްީމަ،  އި. 

 ބއަްދަލވުުން މިހިސާބުން ނިންމާލާނީ. ވަރަށް ބޮޑަށް ޝުކުރިއްޔާ.  

